Наративен извештај за октомври 2019 година

· Кабинет на Директорот на Јавното претпријатие за државни патишта, Зоран Китанов

[bookmark: _Hlk516059526]Директорот на ЈП за државни патишта во рамките на своите работни обврски го организира и раководи процесот на работењето, како и работата на претпријатието.
Во текот на месец октомври 2019 година, активностите на Директорот на ЈП за државни патишта, започнаа со присуството на прославувањето на 70 годишниот јубилеј на Градежниот факултет од Скопје,  при што Директорот Зоран Китанов се обрати до присутните и потенцира дека соработката на претпријатието со Градежниот факултет одбележува половина век, уште од формирањето на Републичкиот Фонд за патишта далечната 1965 година, како и дека продолжува взаемната соработка и понатаму.
Увид во градежни работи беше направен на државниот пат Р 1101 Прилеп – Тополчани - Битола, со должина од 15 км. и вредност од 59,20 милиони денари, каде што е констатирано дека градежните активности се во тек, започнато е со геометриско снимање на трасата. Увидот беше направен од страна на Директорот Зоран Китанов и Министерот за транспорт и врски Горан Сугарески.
Завршена е рехабилитацијата на 12 патишта, со вкупна должина од 118 км. и вкупна должина од 14,4 милиони евра, заеднички проект со Светска Банка по жолт ФИДИК.
Директорот Зоран Китанов и Министерот за транспорт и врски Горан Сугарески, беа на теренски увид на делницата А2, Гостивар (мост кај с.Здуње) – Гостивар (НС) во должина од 4,58 км. и вредност од 32 милиони денари. Градежните работи на оваа рехабилитација се во тек, се работи на стругање на асфалтна конструкција. Се очекува да заврши до крајот на Ноември 2019 година.
Теренски увид беше направен и на реконструкција и рехабилитација на 33 улици во општина Ѓорче Петров, кои инфраструктурно се комплетираат и овој процес се очекува целосно да заврши наскоро. Посетата беше направена од страна на Директорот Зоран Китанов, Министерот за транспорт и врски, Горан Сугарески и Директорот на ЈП за одржување и заштита на магистрални и регионални патишта – Скопје, Беким Мемеди.
[bookmark: _GoBack]На покана од грчката компанија Хелма - која се занимава со опрема за градежништво, Директорот Зоран Китанов беше гостин заедно со својот тим, на Симпозиумот кој се одржа во Скопје, на тема: Технологија за ладно рециклирање, во изградба на патишта и рехабилитација. 

